
মনোহর অলঙ্কার যেমন তোমার,

জ্ঞান হয়, নাহি আর তেমন কাহার।

কখন না পাই হেন দেখিতে বিষয়,

তোমার কথায় যাহা প্রকাশ না হয়।

অসামান্য রূপ তব করি দরশন,

দেববাণী বলে লোকে করে সম্বোধন।

তোমার প্রাচীন নব[১] সেবকে সেরিয়া,

বিক্রমাদিত্যের যশ জগৎ জুড়িয়া।

পূর্ব্বে অতি দুরাচার যবনের ভয়ে,

কেহ না সেবিত পদ অভয় হৃদয়ে।

জাতি কুল মান লয়ে ব্যস্ত সবে ছিল,

তাই তব পূজা দেশে বিরল হইল।

মন্দ ভাগ্য ভারতের কিছু পুণ্যবল

ছিল বুঝি, তাই হোল যবন দুর্ব্বল।

অধুনা গুণজ্ঞ সভ্য ভূপের শাসনে,

সেবিছে তোমারে মাতঃ নিজ শিষ্যগণে।





	↑ এস্থলে নব শব্দ নুতনার্থক হইলে প্রাচীন-শব্দার্থের সহিত বিরোধ হয়, কিন্তু হুয়া নুতনার্থক নহে, নব শব্দের প্রতিপাদ্য কালিদাসাদি নয় জন, সুতরাং বিরোধের পরিহার হওয়াতে বিরোধাভাস অলঙ্কার হইল।

